
DASTURLARIDA 
BOSHLANG‘ICH SINF 
O‘QUVCHILARINING O‘QISH 
SAVODXONLIGINI BAHOLASH 
BO‘YICHA JAHON TAJRIBASI
Ergasheva S. T.
O‘zbekiston milliy pedagogika universiteti o‘qituvchisi,
Pedagogika fanlari bo‘yicha falsafa doktori (PhD)

Annotatsiya: Ushbu maqolada boshlang‘ich sinf o‘quvchilarining o‘qish savodxonligini baholashda xorijiy davlatlar 
tajribasi yoritilgan. Shuningdek, PIRLS xalqaro tadqiqoti va mamlakatlarning undagi ishtiroki, o‘qish jarayonida yuzaga 
keladigan muammolar hamda rivojlangan mamlakatlarning ta’lim samaradorligiga erishish omillari tahlil qilingan. Bundan 
tashqari, aniqlangan muammolar bo‘yicha xorijiy tajriba o‘rganilgan. Tadqiqot natijalariga asoslanib, o‘qish savodxonligini 
rivojlantirish yo‘nalishlari bo‘yicha tahliliy xulosalar keltirilgan.

Kalit so‘zlar: o‘qish savodxonligi, xalqaro baholash, PIRLS, ePIRLS, tahlil, sintez, taqqoslash, umumlashtirish, matn, 
nutq.
Abstract: This article examines the experience of foreign countries in assessing the reading literacy of primary school 
students. It analyzes the PIRLS international study and the participation of countries, the problems that arise during the 
learning process, and the factors contributing to achieving educational effectiveness in developed countries. In addition, 
foreign experience regarding the identified problems has been studied. Based on the conducted research, analytical 
conclusions are presented concerning the development of reading literacy.

Key words: reading literacy, international assessment, PIRLS, ePIRLS, analysis, synthesis, comparison, generalization, 
text, speech.
Аннотация: В статье освещается опыт зарубежных стран в оценке читательской грамотности младших школь­
ников. Анализируются международное исследование PIRLS и участие стран в нём, проблемы, возникающие в 
процессе обучения, а также факторы, способствующие достижению образовательной эффективности в развитых 
странах. Кроме того, изучен зарубежный опыт по выявленным проблемам. На основе проведённых исследований 
представлены аналитические выводы о направлениях развития читательской грамотности.

Ключевые слова: читательская грамотность, международная оценка, PIRLS, ePIRLS, анализ, синтез, сравнение, 
обобщение, текст, речь.

KIRISH
PIRLS xalqaro tadqiqoti o‘quvchilarning matnni o‘qib tushunishlari, yangidan-yangi g‘oyalar, boshqa 

madaniyatlar va turli mamlakatlar haqida tasavvurga ega bo‘lishlariga imkon beradigan qobiliyat haqida 
kengroq tushunchaga ega bo‘lishni o‘z oldiga maqsad qilib qo‘ygan. Bundan tashqari, u shaxsni hamda jami­
yatni o‘z oldiga qo‘ygan maqsadlariga erishish, shuningdek, “biror harakatni bajarish uchun o‘qish” vositasi sifa­
tida yozma matnlar va boshqa turdagi ma’lumotlar ustida mulohaza yuritishni o‘z ichiga oladi. Ayniqsa, bunday 
yondashuv bugungi jamiyatda yanada yaqqol sezilib, jamiyat o‘quvchidan o‘qish orqali olgan ma’lumotlardan 
foydalana olish qobiliyatiga ega bo‘lishni talab etmoqda. Endilikda o‘quvchilardan ravon o‘qish va asosiy tush­
unish ko‘nikmasi orqali tushungan yoki idrok etganlarini yangi vaziyatlar yoki loyihalarga nisbatan qo‘llay olish 
qobiliyatini namoyon etish talab etilmoqda.

O‘qish savodxonligi jamiyat tomonidan talab qilinadigan va inson tomonidan qadrlanadigan yozma til 
shakllarini tushunish hamda ulardan foydalanish, shuningdek, matnlardan turli shakllarda ma’no hosil qilish 
qobiliyatidir.

PIRLS xalqaro tadqiqoti o‘qish savodxonligini tadqiq etishda Ta’lim sohasidagi yutuqlarni baholash xalqaro 
assotsiatsiyasining (IEA) o‘quvchilarning matematika va tabiiy yo‘nalishdagi fanlardan o‘zlashtirish dara­
jasini baholash tadqiqoti – Trends in International Mathematics and Science Study (TIMSS) – ga qo‘shimcha 

tarzda ishlab chiqilgan. PIRLS xalqaro tadqiqoti IEAning Boston kollejida joylashgan TIMSS va PIRLS xalqaro 
tadqiqot markazi tomonidan, shuningdek, IEA xalqaro assotsiatsiyasining Amsterdam va Gamburg shaharla­
ridagi idoralari bilan yaqindan hamkorlikda boshqariladi.

TADQIQOT METODOLOGIYASI
O‘qish savodxonligining rivojlanishi har bir o‘quvchining o‘sib-ulg‘ayishi, ta’lim olishi va kundalik hayotida 

muhim ahamiyat kasb etgani bois, o‘qish savodxonligini tadqiq etishda Ta’lim sohasidagi yutuqlarni baholash 
xalqaro assotsiatsiyasi (IEA) qariyb 60 yil mobaynida o‘quvchilarning o‘qib tushunish ko‘nikmalarini muntazam 
ravishda xalqaro miqyosda baholab, ularning o‘qib o‘rganishlari uchun zarur sharoitlarni yaratishga harakat 
qilib kelmoqda. Ushbu assotsiatsiya (IEA) turli ta’lim tizimlariga ega ishtirokchi mamlakatlarda ta’lim sohasida 
olib borilayotgan islohotlarni yanada chuqurroq tushunish maqsadida, 1960-yillarda ta’lim sohasida qo‘lga kirit­
ilgan yutuqlarni xalqaro miqyosda qiyosiy tahlil qiluvchi hukumat agentliklari va milliy tadqiqot institutlaridan 
tashkil topgan mustaqil xalqaro tashkilot sifatida faoliyat yuritadi.

Har bir PIRLS baholash tadqiqoti ota-onalar yoki vasiylar, maktablar, o‘qituvchilar, mamlakatlar va o‘quv­
chilar uchun mo‘ljallangan qator so‘rovnomalar hamda o‘quvchilarning o‘qib o‘zlashtirish ko‘nikmalarini baho­
lashdagi o‘zgarishlarni zamonaviy tarzda tahlil qiladigan ushbu an’anani davom ettiradi. O‘quvchilarning o‘qishni 
o‘rganish va ta’lim olishdagi imkoniyatlari haqidagi so‘rovnoma ma’lumotlari erishilgan natijalarni talqin qilish 
uchun muhim axborot manbasi sifatida xizmat qiladi.

TAHLIL VA NATIJALAR
PIRLS-2021 baholash qamrov doirasi dastlabki ikkita bo‘limdan iborat: PIRLS-2021 o‘qish savodxon­

ligi qamrov doirasi va PIRLS-2021 so‘rovnomalar qamrov doirasi. O‘qish savodxonligi qamrov doirasi o‘quv­
chilarning o‘qib tushunishlaridan ko‘zlangan ikki asosiy maqsad – badiiy tajriba orttirish va axborotni olish 
hamda undan foydalanish, shuningdek, to‘rtta tushunish jarayoni – topish, xulosalar chiqarish, uyg‘unlashtirish 
va baholash asosida boshlang‘ich sinf o‘quvchilarining matnni o‘qib tushunish darajasini baholashga xizmat 
qiladi. So‘rovnomalar qamrov doirasida esa PIRLS-2021 so‘rovnomalarida yoritilgan mavzular qamrab olingan.

Uchinchi bo‘limda PIRLS-2021 xalqaro tadqiqotining baholash mezonlari haqida ma’lumot beriladi. So‘nggi 
20-yil mobaynida o‘quvchilarning o‘qib tushunish darajalarini baholovchi PIRLS tadqiqoti natijalari, shuningdek, 
o‘quvchilarning o‘qib tushunish ko‘nikmalarini rivojlantirishga ta’sir etuvchi muhitlarga oid so‘rovnoma ma’lu­
motlari bilan birgalikda tahlil qilinib, tadqiqotchilarga dunyo bo‘ylab o‘quvchilarning o‘qish savodxonligini tako­
millashtirish borasida qimmatli xulosalar olish imkonini berdi.

Tadqiqotning 2016-yil natijalariga ko‘ra, 50 ta mamlakat ichida Rossiya, Singapur, Gonkong, Irlandiya va 
Finlyandiya yuqori natijalarni qayd etgan bo‘lib, ayniqsa rossiyalik va singapurlik o‘quvchilar matnni o‘qish va 
tushunish bo‘yicha eng yuqori ko‘rsatkichlarni namoyon etgan. Rossiyaning boshlang‘ich sinf o‘quvchilari ushbu 
mezon bo‘yicha dunyoda yetakchilikni qo‘lga kiritgan. Mazkur davlatlarda o‘qish savodxonligi bo‘yicha yuqori 
natijalar quyidagi omillar bilan izohlanadi: uydagi kitoblar va raqamli qurilmalarning mavjudligi; ziyoli ota-onalar 
va ularning kitobga bo‘lgan muhabbati; bola maktabga borgunga qadar o‘qish-yozishni o‘rganib olganligi hamda 
maktabgacha ta’lim muassasalariga qamrab olish darajasining yuqoriligi. PIRLS-2021 xalqaro tadqiqoti 2001, 
2006, 2011 va 2016-yillarda o‘tkazilgan baholashlarning mantiqiy davomi bo‘lib, dastur doirasidagi beshinchi 
siklni tashkil etadi. Har bir keyingi tadqiqotda ishtirokchi mamlakatlar soni ortib bormoqda. PIRLS-2021 xalqaro 
tadqiqotida taxminan 70 ga yaqin mamlakat ishtirok etgan bo‘lib, ularga benchmark ishtirokchilar hamda 2001-
yildan buyon avvalgi sikllarda qatnashgan davlatlar kiradi.

PIRLS va ePIRLS xalqaro tadqiqotlari doirasida beriladigan matnlar o‘quvchilarning o‘qish ko‘nikmala­
rini rivojlantirish guruhi hamda tadqiqot koordinatorlari tomonidan ko‘rib chiqiladi. Topshiriqlarda beriladigan 
matnlar va veb-saytlar quyidagi talablarga javob berishi lozim:

•	 aniqlik va mantiqiy bog‘liqlik;

•	 mazmun jihatidan barcha ishtirokchi mamlakatlar uchun moslik;

•	 o‘quvchilar uchun qiziqarli va jozibadorlik;

•	 keng tushunish jarayonlarini baholash uchun yetarli asos.

Baholash jarayonida qat’iy vaqt chegaralarining belgilanishi o‘quvchilar uchun ma’lum cheklovlar yaratadi, 
chunki ulardan katta hajmdagi matnni o‘qib chiqib, unga oid savollarga javob berish talab etiladi. PIRLS 
tadqiqotida matnlarning murakkablik darajasidan kelib chiqib, ularning hajmi odatda 500 tadan 800 tagacha 
so‘zni tashkil etadi. Shunga qaramay, matn hajmi o‘zgarishi mumkin, chunki uning boshqa jihatlari ham o‘quv­
chilarning o‘qib tushunish darajasiga ta’sir ko‘rsatadi. Xalqaro tadqiqot doirasida qo‘llaniladigan matnlarni sara­

maqsadi – barcha mamlakatlar uchun bir xil darajada mos bo‘lgan baholash materiallarini ta’minlashdir. 2011-
yilda TIMSS va PIRLS baholash sikllari birgalikda ishlab chiqilib, ishtirokchi mamlakatlarga boshlang‘ich sinf 
o‘quvchilarining o‘qish, matematika va tabiiy fanlarni o‘zlashtirish darajalari haqida keng qamrovli ma’lumotlar 
olish imkonini berdi. Shu bilan birga, so‘rovnomalarni yangilash va ularni PIRLS hamda TIMSS dasturlari bilan 
muvofiqlashtirish ishlari olib borildi. Bundan tashqari, 2011-yilda IEA (International Association for the Evalu­
ation of Educational Achievement) xalqaro assotsiatsiyasi ishtirokchi mamlakatlarga boshlang‘ich sinf o‘quv­
chilarining o‘qish savodxonligini rivojlantirishga bo‘lgan ehtiyojlarini yanada chuqurroq o‘rganish maqsadida 
PIRLS baholash qamrov doirasini kengaytirdi.

PIRLS-2016 xalqaro tadqiqotining ikkinchi baholash davrida PIRLS o‘qish savodxonligi bo‘yicha yana 
20  ta matn kiritildi. Ushbu matnlar murakkablik darajasi jihatidan PIRLS baholash talablariga nisbatan 
nisbatan yengilroq bo‘lib, o‘quvchilarning o‘qib tushunish ko‘nikmalarini yanada kengroq qamrab olishga imkon 
berdi. Shu bilan birga, 2016-yilda ePIRLS tadqiqoti joriy etilib, unda zamonaviy onlayn o‘qish savodxonligi 
masalalariga e’tibor qaratildi. Ma’lumki, internet o‘quvchilarning ma’lumot olish manbai hamda maktab fanlari 
bo‘yicha mashg‘ulotlar o‘tkazishda asosiy vosita sifatida muhim o‘rin tutadi. ePIRLS tadqiqoti boshlang‘ich sinf 
o‘quvchilarini tabiiy va ijtimoiy sohalarga oid mavzularni o‘z ichiga olgan, maktabda o‘qitiladigan fanlarga yaqin­
lashtirilgan qiziqarli va innovatsion o‘quv imkoniyatlari bilan ta’minlaydi.

XULOSA
Har bir baholash sikli o‘tkazilishi bilan PIRLS tadqiqotlari qamrov doirasining yangilanib borilishi ishtirokchi 

mamlakatlarga o‘zlarining yangi g‘oyalari hamda ularning o‘quv dasturlari, standartlari, qamrov doiralari va 
yo‘riqnomalari haqidagi so‘nggi ma’lumotlarni o‘rtoqlashish imkonini beradi. Bu esa qamrov doiralarining ta’limiy 
jihatdan mos bo‘lishiga sharoit yaratib, har bir o‘tkaziladigan baholash jarayonining bir-biriga bog‘liqligini oshi­
radi hamda qamrov doiralari, topshiriqlar va tartiblarning yanada takomillashishiga xizmat qiladi.

PIRLS-2021 xalqaro tadqiqotida qamrov doiralari PIRLS-2021 ensiklopediyasida keltirilgan ko‘rsatmalar, 
o‘quv tadqiqoti hamda ishtirokchi mamlakatlardan tanlab olingan milliy tadqiqot koordinatorlari (NRC) tomonidan 
berilgan taqrizlar yordamida to‘plangan ma’lumotlardan foydalanib yangilandi. PIRLS-2021 ekspertlar qo‘mitasi, 
o‘qish savodxonligini rivojlantirish guruhi (Reading Development Group, RDG) va so‘rovnomalarni tuzuvchi 
guruh (Questionnaire Development Group, QDG) ham o‘zlarining muhim g‘oya va yo‘nalishlari bilan yaqindan 
yordam berdi. Qamrov doiralari chop etilishidan avval milliy tadqiqot koordinatorlari hamda ekspertlar guruhi 
tomonidan qayta ishlab chiqildi va ko‘zdan kechirildi. Endilikda o‘quvchilardan ravon o‘qish va asosiy tushunish 
ko‘nikmalari orqali tushungan yoki idrok etganlarini yangi vaziyatlar yoki loyihalarga nisbatan qo‘llay olish qobili­
yatini namoyon etish talab etilmoqda.

